
Impormasyon para sa mga magulang at tagapag-alaga
WACE at WASSA
Ang Western Australian Certificate of Education (WACE) ay isang senior school certificate na kinikilala sa buong bansa sa Australian Qualifications Framework. Ang WACE ay iginagawad sa mga estudyanteng matagumpay na nagkumpleto ng 2 taon ng senior secondary schooling at nakatamo ng mga kinakailangang pamantayan. Ang WACE ay kinikilala ng mga unibersidad, iba pang tertiary training provider at industriya.

Lahat ng mga estudyante ay tatanggap ng Western Australian Statement of Student Achievement (WASSA) kapag nakumpleto nila ang Year 12. Opisyal na itinatala ng WASSA ang nakamit ng isang estudyante sa bawat kurso, kwalipikasyon at programang nakumpleto sa senior secndary schooling.

Ano ang mga kinakailangan para sa WACE?
Upang makamit ang WACE, ang isang estudyante ay dapat:
· magkumpleto ng minimum na 20 unit, o katumbas nito
· magkumpleto ng isa sa 3 opsyon sa kumbinasyon ng kurso:
· mga 4 na Year 12 ATAR na mga kurso
· mga 5 na Year 12 General course (o kumbinasyon ng General at hanggang 3 Year 12 ATAR na mga kurso) o katumbas nito
· magkumpleto ng Certificate II (o mas mataas pa) na Kwalipikasyong VET na may kumbinasyon ng mga kursong ATAR, General o Foundation.
· minimum na pamantayan ng karunungang bumasa’t sumulat at minimum na pamantayan ng karunungang bumilang at magtuos
· matugunan ang mga pamantayan para sa kalawakan at lalim ng pag-aaral
· matugunan ang pamantayan sa pagtamo ng mga gradong 14 C o mas mataas pa sa Year 11 at 12, kabilang ang mga gradong 6 C o katumbas nito.

Ano ang mga opsyon sa pag-aaral para sa WACE?
Ang mga estudyante ay aalukin ng 3 opsyon sa pag-aaral na maaari nilang paghaluin at pagparisin kabilang ang:
· mga kursong WACE, kabilang ang kwalipikasyong ATAR, General at Foundation
· mga kwalipikasyong VET
· mga programang pinagtibay.

Mga kinakailangang pamantayan sa kakayahang bumasa’t sumulat at karunungang bumilang at magtuos
Dapat makapagpakita ang mga estudyante ng mga minimum na pamantayan sa kakayahang bumasa’t sumulat at karunungang numilang at magtuos sa pamamagitan ng:
· paunang pag-qualify sa pamamagitan ng mga pagsusulit sa pagbasa, pagsulat at pagbilang at pagtuos ng Year 9 na National Assessment Program – Literacy and Numeracy (NAPLAN) 
· matagumpay na pagkumpleto ng Online Literacy and Numeracy Assessments (OLNA)
https://senior-secondary.scsa.wa.edu.au/assessment/olna/prequalification-through-naplan

Lawak at lalim ng mga kinakailangan
Dapat magkumpleto ang mga estdyante ng minimum na 20 unit sa senior schooling, kabilang ang:
· mininum ng 10 Year 12 na unit, o ang katumbas nito (kabilang ang pinagtibay na mga programa at/o VET)
· 4 na unit mula sa isang kurso sa pag-aaral ng Ingles, makaraan ang Year 10, kabilang ang mga isang pares ng mga unit sa Year 12 mula sa isang kurso sa paag-aaral ng Ingles.
· isang pares ng mga unit sa Year 12 mula sa List A (mga sining, wika, panlipunang agham)
· isang pares ng mga unit sa Year 12 mula sa List B (matematika, agham, teknolohiya).

Mga kinakailangang pamantayan sa pagkamit
Dapat makatamo ang mga estudyante ng mga gradong 14 C o katumbas nito sa mga unit sa Year 11 at Year 12, kabilang ang mga gradong 6 C o mga katumbas nito sa mga unit sa Year 12.

Mga mapagkukunan
Ang SCSA ay may website para sa mga magulang at komunidad na nagbibigay ng impormasyon tungkol sa:
· ano ang dapat matutunan ng mga bata at kabataan
· paano tinatasa ang mga ito
· ang mga pamantayan na inaasahang maaabot ng mga bata at kabataan sa bawat year level.

